పాత నిబంధన ప్రవక్తలు - మాడ్యుల్ 8 - జ్ఞానుల ప్రత్యక్షతలు భాగము 2
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి? 
ఇశ్రాయేలు, యూదా ప్రజలు హోషేయ ప్రవచనములను విని, వారి అపనమ్మకత్వము నుండి మారుమనస్సు పొందారా? ఫలితంగా ఏమి జరిగింది? దాని నుండి మనము ఏమి నేర్చుకొనవచ్చు?
దేవుడు ఒకే సమయములో  ఉగ్రతగలవానిగాను, కృపగలవానిగాను ఉండుట సాధ్యపడదు అని నమ్మువారికి మీరు ఎలా జవాబిస్తారు?
వారి పాపముల విషయములో నిజమైన మారుమనస్సు పొందమని దేవుడు పిలచాడుగాని, వారి పితరుల కొరకు వేషధారణ పశ్చాత్తాపము కాదు అని పాఠము చెబుతుంది.  మీ జీవితము మరియు మీ పరిచర్యలో మీరు నిజమైన మరియు వేషధారణ పశ్చాత్తాపమును ఎలా అనుభవించారు? 
"వారి పితరుల యొక్క నిజాయితీ లేని, వేషధారణ పవిత్రత"ను తిరస్కరించుటకు ఉత్తర రాజ్యము పిలువబడినది - ఇట్టి పవిత్రతను మీరు ఎక్కడ చూశారు?
 అంత్య దినముల యొక్క ఆశీర్వాదములు అప్పటికీ వారికి కలుగుతాయని దేవుడు ఇశ్రాయేలుకు నిశ్చయతను ఇచ్చాడు. దీనిని మీరు నమ్ముతారా? మీ పాపములో కూడా, మీరు క్రిస్తులో ఉన్నారు కాబట్టి, అంతిమ ఆశీర్వాదము మీకు వాగ్దానము చేయబడినది అని మీరు నమ్ముతారా? దేవుడు మరియు పరిచర్యను గూర్చి మీరు కలిగియున్న అభిప్రాయమును ఇది ఎలా ప్రభావితము చేస్తుంది?
హోషేయ 14:1-3లో, "మా చేతి పనులను" విగ్రహము అని పిలచినందుకు దేవుడు ఇశ్రాయేలును విమర్శించాడు. మీరు వేటిని విగ్రహములుగా చేసుకొనుటకు శోధింపబడుతున్నారు?
పరిచర్య ఎప్పుడైనా విగ్రహము అయ్యిందా? కాని యెడల, అది ఒక విగ్రహముగా ఎలా కాగలదో ఊహించగలరా?
మీ సొంత మాటలలో, మీ అధ్యయన సమాజముతో పశ్చాత్తాపమును చర్చించి, నిర్వచించండి.
నెరవేర్పులో ఏ భాగము వైపుకు మీరు ఎక్కువగా చూస్తారు? దీనిని మీ అధ్యయన సమాజములో చర్చించండి.


సమీక్ష వాక్యము: ఇశ్రాయేలు వ్యభిచారము మరియు వేశ్యవృత్తిలో పాలుపంచుకుంది.
సందర్భ పరిశీలన 1: ఇశ్రాయేలులో, స్త్రీలు మరియు యౌవ్వన అమ్మాయిలు ఆరాధన వేశ్యవృత్తిలో పాలుపంచుకొనేవారు, దానిలో వారి ఆదాయము కొరకు సంతానోత్పత్తి ఆచారములను పాటించేవారు. దీనికి తోడు, నాయకులు మరియు ప్రజల మధ్య వ్యభిచారము సహజంగా ఉండేది. 
సందర్భ పరిశీలన 2: థామస్ ఏడు సంవత్సరములు వివాహ జీవితమును గడిపిన తరువాత, తన భార్యతో సంతోషము లేదని కనుగొనిన ఒక క్రైస్తవుడు. అతడు ఇంటర్నెట్ లో పోర్నోగ్రఫీ చూస్తూ, దానికి బానిస అయ్యే వరకు చూశాడు. చివరికి అతడు తన భార్యను విడచి, మరొకరిని వివాహం చేసుకున్నాడు. 
సందర్భ పరిశీలన 3: అడ్రియన్ తనను తాను క్రైస్తవుడు అని పిలచుకున్న ఒక యౌవ్వనుడు. అతనికి 25 సంవత్సరాలు మరియు వివాహం చేసుకోవాలనుకున్నాడు, కానీ అతడు ప్రేమించిన అమ్మాయి అతని మీద ఆసక్తి చూపలేదు. ఫలితంగా, అతనిని గురించి అతడు కీడుగా భావించుకున్నాడు. అతడు ఇంటర్నెట్ లో పోర్నోగ్రఫీ చూస్తూ దానితో నిండిపోయాడు. అతడు దానికి బానిస అయ్యి, విడిచిపెట్టలేకపోయాడు.
సందర్భ పరిశీలన 4: క్లౌడియో ఒక ప్రఖ్యాతిగాంచిన సంఘ కాపరి. అతడు ఎంత ఖ్యాతిని పొందాడు అంటే, దాని వలన అతనికి గర్వము కలిగింది. అతడు దేవుని ధర్మశాస్త్రమునకు కూడా పైన ఉన్నట్లు నటించాడు. అతని సంఘములోని ఒక యౌవ్వన స్త్రీతో అక్రమ సంబంధం పెట్టుకున్నాడు. చివరికి అతడు తన భార్యను విడచి, మరొకరిని వివాహం చేసుకున్నాడు. 


సమీక్ష ప్రశ్నలు:
[bookmark: _Hlk38307230]మీ ప్రాంతములో వేశ్యవృత్తి ఎంత సామాన్యమైనది? అది చట్టపరమైనదేనా? క్రైస్తవులు అని పిలచుకొను పురుషులు వేశ్య యొద్దకు వెళ్తారా? వ్యభిచారమును గూర్చి సంఘము ఏమి చెబుతుంది? అది చెడ్డదని మీరెందుకు భావిస్తున్నారు?
మీ ప్రాంతములో వ్యభిచారం ఎంత సామాన్యమైనది? క్రైస్తవుల మధ్య అది ఎంత సామాన్యముగా కనిపిస్తుంది?
మీ సంస్కృతిలో పోర్నోగ్రఫీ చూచుట ఎంత సామాన్యమైన విషయం? క్రైస్తవుల మధ్య అది ఎంత సామాన్యముగా కనిపిస్తుంది? అది బైబిలు అనుసారముగా తప్పు మరియు అపాయకరమైనది అని ప్రజలకు చెప్పు ప్రసంగమును మీరెప్పుడైనా విన్నారా? వినియుంటే, అది సహాయకరముగాను, నిర్థారణకరముగాను ఉన్నదని మీరు భావిస్తారా? ఎందుకు లేక ఎందుకు కాదు?
అమెరికాలో క్రైస్తవుల మధ్య విడాకుల శాతం అన్యుల విడాకుల శాతం ఒకే విధంగా ఉన్నది. దీనిని మీ దేశముతో మీరు పోల్చి చూడండి.
క్లౌడియా వంటి ప్రజలు మీకు తెలుసా? అట్టి ప్రజలు మీలో ఎలాంటి భావనలు కలిగిస్తారు? మీరు ప్రఖ్యాతి చెందితే, ఆ ఉచ్చులో పడకుండా ఎలా తప్పించుకుంటారు? మీరు ఖ్యాతిని పొందకపోతే ఏమవుతుంది?
వధువుతో క్రీస్తు వివాహము తట్టు చూపుటకు వివాహం రూపించబడింది. లైంగిక పాపము తన వధువుతో క్రీస్తు వివాహమును కలుషితము చేయుట వైపు చూపుతుంది. అది మానవ సంబంధములను మరియు దేవునితో సంబంధమును కూడా పాడు చేస్తుంది. అది ప్రజలను వ్యక్తిగత ఉద్దేశ్యముల కొరకు ఉపయోగిస్తుంది, దేవుడు అలా ఎన్నడును చేయడు. దీనిని గూర్చి మీరు ఎలా భావిస్తున్నారు? 
క్రియా అభ్యాసములు:
మీరు పోర్నోగ్రఫీని చూచుట నివారిస్తారని దేవునితో సమర్పణ చేసుకోండి. ఈ సమర్పణను నిలబెట్టుకొనుటలో సహాయము చేయమని ఆయనను కోరండి.
ప్రజలు పోర్నోగ్రఫీని చూచుట మానుకోవాలని వారిని వేడుకుంటూ బైబిలు కారణాలను ఉపయోగిస్తూ ఒక పది నిమిషముల ఉపన్యాసము సిద్ధపరచండి. ఆ సందేశమును ఇచ్చి, ఫీడ్ బ్యాక్ తీసుకోండి. దానిని మరింత ప్రభావవంతము చేయుటకు మరలా వ్రాయండి.
